
Boim namapani kerdus karo ngulungake dhuwit.

Saiki kerdus wis dicekel. Dheweke kudu cepet-cepet mulih
saperlu nyiyapake sega karo lalapane. Mula Boim ngebut anggone
numpak motor.

“Greng..greng..greeng, ,ceklek..ceklek,” swarane Boim mateni
motor.

Boim pancen bocah nekat. Saka bingunge piker, dheweke
nekat ngiris ingkung-ingkung kang isih wutuh, banjur diseleh ing
kerduse kang dituku mau.

Cacahe meh genep, kurang ingkung kanggo sakerdus. Me-
nawa dheweke arep ngiris ingkung maneh ora bakal cukup, amar-
gaingkunge saiki wis cilik ora bakal bisa yen diirisi maneh. Ora
suda akal, Boim ngisi kerduse nganggo sandhale adhine kang
wujude kaya bebek, nanging yen disawang satleraman kaya ing-
kung goreng. Pikire, kerdus kang wis diisi sandhal mau arep di-
singgahake wae amarga dheweke yakin yen sing bakal teka ing
pengajian mengko mbengi ora bakal tekan telung puluh wong.
Mula sadurunge disimpen, kerduse ditulisi “S” kang karepe isi
sandhal.
Wengine, para tamu wis padha teka. Kaya bedhekane Boim
sing teka mung sanga likur wong. Pikire kerdus “S” kang dising-
gahake aman. Boim wis seneng. Kabeh rencanane bisa mlaku
kanthi sampurna. Ananging, ujug-ujug wae kaya ana angin kang
mbalik. Ora dinyana-nyana, jebul teka tamu siji maneh. Tamune
dudu tamu biyasa. Sesepuh desane kang jenenge Sumingkir.
Tamu kuwi sengaja teka amarga mau awan diundang karo sim-
boke Boim., Mula simboke Boim marani Boim lan takon kerduse
kang turah siji mau.

im, kerduse sing siji mau ning endi?” Simboke takon karo
nggandheng tangane Boim.
“Modaraku,” sakal jantunge dheg-dhegan tambah kenceng,
tangane lan raine kemringet, awake gembrobyos teles kringet.
“E..e....@.. an. 14.eah ning ndhuwur lemari. Nanging aja
dijupuk, Mbok.”

me 48

